MINUTI

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 36
L-Erbgħa, 19 ta’ Lulju, 2006.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:05p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Austin Gatt (Ministru għall-Investiment, Industrija u Teknoloġija ta’ l-Informazzjoni); l-Onor. Robert Arrigo; l-Onor. Helena Dalli; is-Segretarju Parlamentari l-Onor. Tonio Fenech; l-Onor Frederick Azzopardi (sostitut); l-Onor Jason Azzopardi (sostitut) u l-Onor. Leo Brincat (sostitut) kienu preżenti.

TALBA

L-Iskrivana qalet it-talba.

Il-President tal-Kumitat talab il-permess tal-Kumitat sabiex cameraman tas-Super 1 TV ikun jista’ jieħu filmati ta’ l-ewwel parti tal-laqgħat tal-lum l-Erbgħa 19 ta’ Lulju, tal-Ħamis 20 ta’ Lulju u tat-Tnejn 24 ta’ Lulju 2006. 

Il-permess ingħata. 

MINUTI

Il-Minuti tal-Laqgħa Nru. 35 li saret fit-18 ta’ Lulju, 2006 ġew konfermati. 

DISKUSSJONI DWAR L-ENQUIRY AND REPORT TA’ L-AWDITUR ĠENERALI ON THE OPERATIONS OF THE “VOICE OF THE MEDITERRANEAN” RADIO STATION
Id-Diskussjoni dwar dan l-item irriżumiet mit-18 ta’ Lulju 2006.
Il-Kumitat stieden lis-Sur Joseph G. Galea, Awditur Ġenerali; Ms Cecilia Attard-Pirotta, Segretarju Permanenti fil-Ministeru ta’ l-Affarijiet Barranin; l-Avukat Silvio Camilleri, l-Avukat Ġenerali; il-Professur Ian Refalo Legal Advisor ta’ l-Awditur Ġenerali; is-Sur Salvu Gauci, Direttur Ġenerali fil-Ministeru tal-Finanzi u l-Ambaxxatur Malti għal Spanja l-Eċċelenza is-Sur Gaetan Naudi sabiex jieħdu parti fil-Kumitat.

Waqt l-intervent tal-Professur Ian Refalo, huwa ppreżenta ittra datata l-24 ta’ Frar 2004 indirizzata lis-Sur John Burlo’ Audit Manager fin-National Audit Office għal parir dwar investigazzjoni tal-Voice of the Mediterranean. 
Is-Sur Salvu Gauci ssottometta Avviż Legali 70 ta’ l-1996 dwar il-Financial Administration and Audit Act (Cap.174).
L-Avukat Ġenerali informa lill-Kumitat li l-procurement regulations tal-Gvern ma kenux applikabbli sakemm dan ma kienx speċifikat fil-kundizzjonijiet meta għaddew il-flus lill-Voice of the Mediterranean.
Fuq suġġeriment taċ-Chairman, il-Kumitat qabel li għandhom jissejħu l-Ambaxxaturi is-Sur Gaetan Naudi u s-Sur Alfred Zarb u s-Sur Manni Spiteri biex jagħtu x-xhieda tagħhom fil-kumitat. 

Fid-9:12 p.m. iċ-Chairman aġġorna l-Kumitat għal għada l-Ħamis l-20 ta’ Lulju 2006 bl-istess aġenda.

